[bookmark: _Hlk76660978]ԱՄՓՈՓԱԹԵՐԹ
«ՉԱՆԱԽ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆ ՆԵՐԴՐՈՒՄԱՅԻՆ ԾՐԱԳՐԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	1. ՀՀ ֆինանսների նախարարություն

	03-09-2025թ.

	
	N 01/2-1/19167-2025

	1․ Դիտողություններ և առաջարկություններ չկան:

	Ընդունվել է։ 

	[bookmark: _Hlk69199583]2. ՀՀ պետական եկամուտների կոմիտե

	28-08-2025թ. 

	
	N 01/3-2/53257-2025

	1․ Առաջնորդվելով Հայաստանի Հանրապետության կառավարության 2015 թվականի սեպտեմբերի 17-ի N 1118-Ն որոշման հավելվածով հաստատված կարգի  17-րդ կետով՝  նույն կարգի 14-րդ կետին համապատասխան «ՉԱՆԱԽ» սահմանափակ պատասխանատվությամբ ընկերության կողմից ներկայացված հայտի, ինչպես նաև «Գերակա ոլորտում իրականացվող ներդրումային ծրագրի շրջանակներում ներմուծվող տեխնոլոգիական սարքավորումների, դրանց բաղկացուցիչ ու համալրող մասերի, հումքի և (կամ) նյութերի նկատմամբ սակագնային, մասնավորապես, ներմուծման մաքսատուրքից ազատելու արտոնությունից օգտվելու համար «ՉԱՆԱԽ» սահմանափակ պատասխանատվությամբ ընկերության կողմից ներկայացված հայտը բավարարելու և արտոնությունը կիրառելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք, որ հայտին կից ներկայացված Ձև N 4-ում և նախագծի հավելվածով հաստատվող ապրանքների ցանկում նշված ապրանքների վերաբերյալ տեղեկությունները բավարար չեն ըստ Եվրասիական տնտեսական միության արտաքին տնտեսական գործունեության ապրանքային անվանացանկի 10-անիշ ծածկագրով` դասակարգման ճշգրտության վերաբերյալ դիրքորոշում ներկայացնելու համար։
Միաժամանակ, «ՉԱՆԱԽ» սահմանափակ պատասխանատվությամբ ընկերությունը (ՀՎՀՀ 03500826, գրանցված 14.06.1994թ․) գործում է հարկման ընդհանուր համակարգում, ըստ ներկայացրած վերջին՝ 2025թ․ հուլիս ամսվա եկամտային հարկի և սոցիալական վճարի ամսական հաշվարկի ունի 89 հարկման բազա ունեցող վարձու աշխատողներ։ Ընկերության 2023 թվականի հարկման բազա ունեցող վարձու աշխատողների միջին ամսական թվաքանակը կազմել է 74, իսկ 2024 թվականինը` 78: 
Ինչ վերաբերում է ընկերության շրջանառությունից ստացված տարեկան հասույթներին, ապա այս առումով հարկ է նկատի ունենալ, որ ընկերության կողմից իրացման վերաբերյալ դիմումին կից ներկայացված տեղեկատվությունը չի համընկնում հարկային մարմնի տեղեկատվական բազայում առկա տվյալների հետ, ուստի տեղեկատվությունը հանդիսանում է հարկային գաղտնիք։ Միաժամանակ, 26.08.2025թ․ դրությամբ ընկերությունը չունի հարկային մարմնի կողմից վերահսկվող եկամուտների գծով ժամկետանց պարտավորություն:	
	Ընդունվել է։












	3․ ՀՀ արդարադատության նախարարություն
	29-08-2025թ․

	
	N /27.3/38542-2025

	[bookmark: _Hlk107399191]1. Նախագծի 2-րդ կետի 2-րդ ենթակետով նախատեսվել է, որ «ՉԱՆԱԽ» սահմանափակ պատասխանատվությամբ ընկերության կողմից իրականացվող ներդրումային ծրագրի շրջանակներում հումքի և (կամ) նյութերի ներմուծումն իրականացվելու է 2025 թվականի օգոստոսի 1-ից մինչև 2026 թվականի հուլիսի 31-ը ներառյալ, իսկ Նախագծին կից հայտի Ձև 1-ի դիմումի և Ձև 2-ի հայտարարության ներկայացման ամսաթվերը նշվել են «օգոստոսի 13-ը 2025 թվական»:
        Այս կապակցությամբ հարկ է նկատի ունենալ Հայաստանի Հանրապետության կառավարության 2015 թվականի սեպտեմբերի 17-ի  N 1118-Ն որոշման հավելվածի 12-րդ կետը, համաձայն որի՝ սույն կարգի իմաստով ներդրումային ծրագրի իրականացման նպատակով ներմուծվող տեխնոլոգիական սարքավորումների, դրանց բաղկացուցիչ ու համալրող մասերի ներմուծման ժամանակահատվածը չի կարող գերազանցել ծրագրի իրականացման վերջնաժամկետը, իսկ հումքի և (կամ) նյութերի ներմուծման ժամանակահատվածը չի կարող գերազանցել ծրագրի իրականացման վերջնաժամկետը և լինել ավելի, քան երեք տարի, ինչպես նաև ներդրումային ծրագրի իրականացման նպատակով ներմուծվող տեխնոլոգիական սարքավորումների, դրանց բաղկացուցիչ ու համալրող մասերի, հումքի և (կամ) նյութերի ներմուծման սկզբնաժամկետը չի կարող լինել ավելի շուտ, քան սույն հավելվածի 13-րդ կետով նախատեսված հայտի Հայաստանի Հանրապետության էկոնոմիկայի նախարարություն ներկայացնելու հաջորդ օրը։ Հայտը չբավարարելու դեպքում անձը վճարում է ներդրումային ծրագրի շրջանակներում ներմուծված ապրանքի համար մաքսատուրքը՝ օրենսդրությամբ սահմանված կարգով և չափով։
        Նշվածը հաշվի առնելով գտնում ենք, որ Նախագիծն ունի վերանայման կարիք:
        2. Նախագծին կից ցանկի 1-ին կետում նշվել է «040101900» ծածկագիրը, մինչդեռ հայտին կից ցանկի 1-ին կետում նշվել է «0401019000» ծածկագիրը, ուստի նշվածով պայմանավորված անհրաժեշտ է ծածկագրերը համապատասխանեցնել միմյանց։
	Ընդունվել է մասամբ։ Ընկերությունը հայտը (որը ստորագրված է հուլիսի 29-ին) պաշտոնապես նախարարություն է ներկայացրել հուլիսի 31-ին։ Օգոստոսի 13-ին էլեկտրոնային տարբերակով վերջինս ներակայացրել է հայտի խմբագրված տարբերակը։ Նախարարության կողմից հիմք է ընդունվել պաշտոնապես մուտք եղած ամսաթիվը։ 


















Ընդունվել է մասամբ։ Նախագծում ծածկագրերը նշվում են 10 նիշով։ Վերջին 0-ն ավելորդ է։

	4․ Սննդամթերքի անվտանգության տեսչական մարմին
	22-10-2025թ․

	
	N /06.1/5/13359-2025

	1․ «Գերակա ոլորտում իրականացվող ներդրումային ծրագրի շրջանակներում ներմուծվող տեխնոլոգիական սարքավորումների, դրանց բաղկացուցիչ ու համալրող մասերի, հումքի և (կամ) նյութերի նկատմամբ սակագնային, մասնավորապես ներմուծման մաքսատուրքից ազատելու արտոնության կիրառման համար «ՉԱՆԱԽ» սահմանափակ պատասխանատվությամբ ընկերության կողմից ներկայացված հայտը բավարարելու և արտոնությունը կիրառելու մասին» Հայաստանի Հանրապետության կառավարության որոշման նախագիծի վերաբերյալ առաջարկություններ ու դիտողություններ չկան։

	Ընդունվել է։



